
KUÑA PARAGUÁI REFLEXIÓN DE 5’ 
VERSIÓN RESUMIDA NÚMERO  80   
MBO’EPY: PE ÑAÑOTŶVA HA ÑAMONO’ȰVA – JACOB HA JOSÉ. 
TEMA: Sembrando y Cosechando- Jacob y José. 

 
 
Maralina: Maitei che angirữ. Ikatu repensa rejapoha hendaitépe ne mba’apo 
reme’ë haguä nde rogayguápe oikotevëva,  upe aja ne memby kuéra opyta 
heta tiempo ha’eño.  

 

Ñahendu peteï tembiasakue jajuhúva Génesis, capítulo 37 pe. 

 

Jacob oguereko vaekue 12 ta’ýra, ohayhuve vaekue ita’ýra Josépe. Upévare 
ome’ë vaekue chupe peteï túnica ne poräva IMBA’ERÄITE. Péva omoñeñandu 
vai ambue kuéra ita’ýrape ha ha’e kuéra opyta ndocha’éi José rehe.  

 

Peteï jey José oho ñúre iñhermano kuéra rendápe ha omonde upe túnica 
pyahu… upérö iñhermano kuéra ojukase chupe, omombo chupe peteï ykua 
ipypukúvape, upe aja oñemongeta mba’épa ojapóta chugui. Oguapy vove okaru 
haguä,  ohecha ou ñemuhara kuéra ogueraháva tembiguái ovende haguä 
Egiptope, ha ovende chupe umi ñemuhára kuérape 20 pieza de plata rehe.  
Upéi ipojái pe  José túnica rehe, omondoro ha ohypýi kavara ruguýpe. Upe ao 
ogueraha itúvape ha ijapu chupe he’ívo: “Rojuhu ko ao. Emañamína hese 
ndaha’éipa nde ra’y ao.” Jacob ohecha upe ao ha he’i: “¡Che ra’y José aokue!” 
“¡Ojukáne ra’e chupe tymba ñarö ha ho’u!” Jacob omondoro ijao  tuicha 
oñembyasýgui. 

 

Ñandejára ñe’ëme jajuhu upeichaite Jacob ojapo hague itúva Isaac rehe ha’e 
imitä ramo guare. Ehendu mba’épa he’i Génesis cap. 27pe: 

Jacob oguereko vaekue iñermano mellizo hérava Esaú. Esaú hague heta, 
Jacob katu iperö ha hógape opyta omoirü isýpe. Esaú  osë omymbajuka, chupe 
itúva oguerohoryve. 

Heta ary rire,  itúva Isaac itujáma, ndohecha porävéi.  Peteï ára Isaac ohenói 
Esaúpe ha he’i chupe: “Che tujáma ha ko’ëröitéma amanóta. Upévare aipota 
reho ka’aguýpe nde hu’y kuéra reheve ha rejuka peteï tymba chéve guarä. 
Embojy ha’use háicha ha eru chéve. Upéi rohovasáta amano mboyve 

 

Rebeca, Jacob sy ojapysaka ha oipota imemby ha’e ohayhuvéva ohupyty upe 
jehovasa. Ha Esaú oho aja ka’aguýpe omymbajuka haguä, ha’e pya’e ojapo 
upe tembi’u iména ho’usetéva oipuru kavara ro’o. Rebeca he’i Jacobpe: 
“Egueraha nde rúpe ha ere chupe nde ha’eha Esaú. Upéi ha’e nde rovasáta.”   

Esaú ijyva rague heta.  Isy ojaho’i Jacob jyva ha ijajúra kavara pirekuépe.  

Jacob oike  itúva rendápe, ha’e ramo guáicha Esaú, ijapu itúvape ha he’i chupe. 
“Che ru. Ha itúva oporandu chupe: Máva piko nde che ra’y? Jacob ombohovái 
chupe: che hína nde ra’y ypykue Esaú.” 

 

Itúva he’i chupe: “Pya’ete piko rejuhu che ra’y?” Jacob ombohovái: Hëe. Ñande 
Ruete che pytyvö ajuhu haguä.”  

Isaac he’i Jacobpe: “Eñemboja tapokomi nde rehe. Nde piko añete che ra’y 
Esaú?. 

Jacob oñemboja itúva Isaac rendápe. Ha’e opoko hese ha he’i: Ne ñe’ë ojogua 
Jacob ñe’ëme, nde po katu Esaú pópe. Añetehápe piko nde hína che ra’y 
Esaú? Oporandu jey Isaac. Ha Jacob he’i: Hëe, che ha’e. Ñandejára Ñe’ẽme 
he’i: Pe ñañotȳ vaekue ñamono’ȏta.Péva oiko Jacob rehe. 

 

¿Eme’ëpa ne memby kuérape mborayhu, paciencia, añetegua ha 
jehechakuaa?  Ne guaiguivo rembyatýta umi mba’e reñotÿ vaekue, ha nde 
rogaygua ne myenyhëta mborayhu ha jehechakuaágui. Ejerure Ñandejárape 
tane mombarete rejapo haguä tembiapo iporäva nde rekovépe.  

 

 
 
 


